
Агар ғамгин бўлсангиз Бақара сурасининг 25-оятини ўқинг!

اَهِتْحَت ْنِم يِرْجَت ٍتاَّنَج ْمُهَل َّنَأ ِتاَحِلاَّصلا اوُلِمَعَو اوُنَمَآ َنيِذَّلا ِرِّشَبَو
ُلْبَق ْنِم اَنْقِزُر يِذَّلا اَذَه اوُلاَق اًقْزِر ٍةَرَمَث ْنِم اَهْنِم اوُقِزُر اَمَّلُك ُراَهْنَأْلا

  َنوُدِلاَخ اَهيِف ْمُهَو ٌةَرَّهَطُم ٌجاَوْزَأ اَهيِف ْمُهَلَو اًهِباَشَتُم ِهِب اوُتُأَو

“Имон келтириб, солиҳ амалларни қилганларга хушхабар
берингки,улар учун (жаннатда) остиларидан анҳорлар (суви) оқиб
турувчи боғлар бордир. Ризқ этилган мевалардан ҳар гал тановул
қилганларида: “Бу илгари биз еган меваларнинг худди ўзи-ку?!” –
дейдилар. Зеро, уларга (сурати) бир-бирига ўхшаш мевалар
берилган эди. Яна улар учун у ерда покиза хотинлар бордир ва улар
у ерда абадий қолувчилардир”.

         Жаннат аҳли ноз-неъматлардан ҳар гал тановул қилганларида,
уларнинг нав ва сифатда бир-биридан фарқсиз ҳолда кўриб, "бу олдинроқ
еган нарсаларимизнинг ўзи-ку," – деб таажжуб қилар эканлар.

         Иккинчи тафсири шуки, жаннатдаги ноз-неъматларнинг ташқи
кўриниши худди ёруғ дунёдагига ўхшаш бўлиб, мазасининг тотлилиги
билан фарқ қилар экан. Тановул қилмай туриб: "Бу олдин (дунёда) тановул
қилган нарсаларимизнинг ўзи-ку!" – дер эканлар. Еб кўрганларидан кейин
эса, жаннат меваларининг мислсиз тотли эканига амин бўлар эканлар.

 

Агар гуноҳ қилиб қўйсангиз Зумар сурасининг 53-оятини ўқинг!

َّنِإ ِهَّللا ِةَمْحَر ْنِم اوُطَنْقَت اَل ْمِهِسُفْنَأ ىَلَع اوُفَرْسَأ َنيِذَّلا َيِداَبِع اَي ْلُق
ُميِحَّرلا ُروُفَغْلا َوُه ُهَّنِإ اًعيِمَج َبوُنُّذلا ُرِفْغَي َهَّللا

 “(Эй, Муҳаммад!) Ўз жонларига (гуноҳ билан) зулм қилган
бандаларимга айтинг: “Аллоҳнинг раҳматидан ноумид бўлмангиз!
Албатта, Аллоҳ барча гуноҳларни мағфират қилур. Албатта, Унинг
ўзи Мағфиратли ва Раҳмлидир”.

 



Бу оят Ибн Касир раҳимаҳуллоҳ таъбири билан айтганда,  кофирлар учун
ҳам, мўминлар учун ҳам баробар  даъватдир. Зеро, куфр ва ширкдан шу
дунёда тавба қилиб имон келтирган кишининг тавбаси ва имони қабул
қилиниши аниқ. Шунингдек, мўмин бўла туриб, дарёнинг кўпигидек кўп
гуноҳ қилган кимсанинг ҳам гуноҳларини Аллоҳ таоло ўз фазли билан
кечиб юбориши мумкин экани ҳам оят ва ҳадислардан маълумдир.

 

Агар тинчлик-осойишталикни истасангиз Моида сурасининг 16-
оятини ўқинг!

ِتاَمُلُّظلا َنِم ْمُهُجِرْخُيَو ِماَلَّسلا َلُبُس ُهَناَوْضِر َعَبَّتا ِنَم ُهَّللا ِهِب يِدْهَي
ٍميِقَتْسُم ٍطاَرِص ىَلِإ ْمِهيِدْهَيَو ِهِنْذِإِب ِروُّنلا ىَلِإ

“У (Пайғамбар ва Китоб) билан Аллоҳ ризосини топишга
интилганларни (У) тинчлик ва саломатлик йўлларига йўллаб, Ўз
изни билан уларни зулматлардан нурга чиқарур ва тўғри йўлга
ҳидоят қилур”.

 

Агар дўст изласангиз Бақара сурасининг 257-оятини ўқинг!

اوُرَفَك َنيِذَّلاَو ِروُّنلا ىَلِإ ِتاَمُلُّظلا َنِم ْمُهُجِرْخُي اوُنَمَآ َنيِذَّلا ُّيِلَو ُهَّللا
ُباَحْصَأ َكِئَلوُأ ِتاَمُلُّظلا ىَلِإ ِروُّنلا َنِم ْمُهَنوُجِرْخُي ُتوُغاَّطلا ُمُهُؤاَيِلْوَأ

 َنوُدِلاَخ اَهيِف ْمُه ِراَّنلا

“Аллоҳ имон келтирганларнинг дўстидир. Уларни зулматдан нур
сари чиқаради. Кофирларнинг дўстлари эса шайтонлар
(бутлар)дир. Уларни (кофирларни) нурдан зулмат сари
чиқарадилар. Ана ўшалар дўзах аҳлидирлар ва улар унда мангу
қолувчилардир”.

 

Агар сизнинг жинсингизни камситишса Аҳзоб сурасининг 35-оятини
ўқинг!

َنيِتِناَقْلاَو ِتاَنِمْؤُمْلاَو َنيِنِمْؤُمْلاَو ِتاَمِلْسُمْلاَو َنيِمِلْسُمْلا َّنِإ
ِتاَرِباَّصلاَو َنيِرِباَّصلاَو ِتاَقِداَّصلاَو َنيِقِداَّصلاَو ِتاَتِناَقْلاَو

َنيِمِئاَّصلاَو ِتاَقِّدَصَتُمْلاَو َنيِقِّدَصَتُمْلاَو ِتاَعِشاَخْلاَو َنيِعِشاَخْلاَو
اًريِثَك َهَّللا َنيِرِكاَّذلاَو ِتاَظِفاَحْلاَو ْمُهَجوُرُف َنيِظِفاَحْلاَو ِتاَمِئاَّصلاَو



اًميِظَع اًرْجَأَو ًةَرِفْغَم ْمُهَل ُهَّللا َّدَعَأ ِتاَرِكاَّذلاَو

“Албатта, муслим ва муслималар, мўмин ва мўминалар, итоатли
эркаклар ва итоатли аёллар, ростгўй эркаклар ва ростгўй аёллар,
сабрли эркаклар ва сабрли аёллар, тавозели (камтар) эркаклар ва
тавозели аёллар, садақа қилувчи эркаклар ва садақа қилувчи
аёллар, рўза тутувчи эркаклар ва рўза тутувчи аёллар, авратларини
(ҳаромдан) сақловчи эркаклар ва (авратларини ҳаромдан) сақловчи
аёллар, Аллоҳни кўп зикр этувчи эркаклар ва (Аллоҳни кўп) зикр
этувчи аёллар – улар учун Аллоҳ мағфират ва улуғ мукофотни (яъни
жаннатни) тайёрлаб қўйгандир”.

 

Агар сизнинг ирқингизни камситишса Ҳужурот сурасининг 13-оятини
ўқинг!

َلِئاَبَقَو اًبوُعُش ْمُكاَنْلَعَجَو ىَثْنُأَو ٍرَكَذ ْنِم ْمُكاَنْقَلَخ اَّنِإ ُساَّنلا اَهُّيَأ اَي
ٌريِبَخ ٌميِلَع َهَّللا َّنِإ ْمُكاَقْتَأ ِهَّللا َدْنِع ْمُكَمَرْكَأ َّنِإ اوُفَراَعَتِل

“Эй, инсонлар! Дарҳақиқат, Биз сизларни бир эркак (Одам) ва бир
аёл (Ҳавво)дан яратдик ҳамда бир-бирларингиз билан
танишишингиз учун сизларни (турли-туман) халқлар ва қабила
(элат)лар қилиб қўйдик. Албатта, Аллоҳ наздида (энг азизу)
мукаррамроғингиз тақводорроғингиздир. Албатта, Аллоҳ билувчи ва
хабардор зотдир”.

 

Агар сизга муҳаббат, хотиржамлик ва таскин керак бўлса Рум
сурасининг 21-оятини ўқинг!

َلَعَجَو اَهْيَلِإ اوُنُكْسَتِل اًجاَوْزَأ ْمُكِسُفْنَأ ْنِم ْمُكَل َقَلَخ ْنَأ ِهِتاَيَآ ْنِمَو
َنوُرَّكَفَتَي ٍمْوَقِل ٍتاَيَآَل َكِلَذ يِف َّنِإ ًةَمْحَرَو ًةَّدَوَم ْمُكَنْيَب

“Унинг аломатларидан (яна бири) – сизлар (нафсни қондириш
жиҳатидан) таскин топишингиз учун ўзларингиздан жуфтлар
яратгани ва ўртангизда иноқлик ва меҳрибонлик пайдо қилганидир.
Албатта, бунда тафаккур қиладиган кишилар учун аломатлар
бордир”.

 



 

Агар сиз руҳан эзилаётган бўлсангиз, қалбингиз ором олишини
истасангиз Раъд сурасининг 28-оятини ўқинг!

ُّنِئَمْطَت ِهَّللا ِرْكِذِب اَلَأ ِهَّللا ِرْكِذِب ْمُهُبوُلُق ُّنِئَمْطَتَو اوُنَمَآ َنيِذَّلا
ُبوُلُقْلا

“Улар имон келтирган ва қалблари Аллоҳнинг зикри билан ором
оладиган зотлардир. Огоҳ бўлингизки, Аллоҳни зикр этиш билан
қалблар ором олур (ва таскин топур)”.

 

Агар сиз яқин дўстингизни соғинсангиз Қоф сурасининг 16-оятини
ўқинг!

ِهْيَلِإ ُبَرْقَأ ُنْحَنَو ُهُسْفَن ِهِب ُسِوْسَوُت اَم ُمَلْعَنَو َناَسْنِإْلا اَنْقَلَخ ْدَقَلَو
ِديِرَوْلا ِلْبَح ْنِم

“Инсонни (Биз) яратганмиз, (демак,) унинг нафси васваса қиладиган
(кўнглидан ўтадиган) нарсаларни ҳам билурмиз. Биз унга бўйин
томиридан ҳам яқинроқдирмиз”.

 

Агар сиз қадрингиз йўқлигини, обрўйингиз тушиб кетаётганини ҳис
қилсангиз Инсон сурасининг 22-оятини ўқинг!

اًروُكْشَم ْمُكُيْعَس َناَكَو ًءاَزَج ْمُكَل َناَك اَذَه َّنِإ

         “Албатта, бу сизлар учун мукофот ва сизларнинг саъй-
ҳаракатларингиз (Аллоҳ наздида) мақбулдир”.

 

Агар сиз ўзингизни муваффақиятсиз, омадсиз деб ҳисобласангиз,
ноумидликка тушсангиз Юсуф сурасининг 87-оятини ўқинг!

ِهَّللا ِحْوَر ْنِم اوُسَئْيَت اَلَو ِهيِخَأَو َفُسوُي ْنِم اوُسَّسَحَتَف اوُبَهْذا َّيِنَب اَي
َنوُرِفاَكْلا ُمْوَقْلا اَّلِإ ِهَّللا ِحْوَر ْنِم ُسَئْيَي اَل ُهَّنِإ

         “Эй, ўғилларим! Борингиз-да, Юсуф ва унинг укасини излангиз
ва Аллоҳнинг раҳматидан ноумид бўлмангиз. Зеро, Аллоҳнинг



раҳматидан фақат кофирлар қавмигина ноумид бўлур”.

 

 

Агар ўзингизни ҳамма нарсадан маҳрум қилинган деб ўйлаётган
бўлсангиз Иброҳим сурасининг 34-оятини ўқинг!

َناَسْنِإْلا َّنِإ اَهوُصْحُت اَل ِهَّللا َةَمْعِن اوُّدُعَت ْنِإَو ُهوُمُتْلَأَس اَم ِّلُك ْنِم ْمُكاَتَآَو
ٌراَّفَك ٌموُلَظَل

         “Шунингдек, сизларга барча сўраган нарсаларингиздан ато
этди. Агар Аллоҳнинг неъмат(лар)ини санасангиз, саноғига ета
олмайсиз. Ҳақиқатан, инсон (ўзига) ўта золим ва (Раббига) жуда
ношукрдир”.

 

Агар сиз қийинчилик ва машаққатлардан чарчаган бўлсангиз Шарҳ
сурасининг 5-оятини ўқинг!

اًرْسُي ِرْسُعْلا َعَم َّنِإَف

“Бас, албатта, ҳар бир қийинчилик билан бирга енгиллик бордир”.

 

Агар одамлар сиз билан жанг бошласалар Фурқон сурасининг 63-
оятини ўқинг!

َنوُلِهاَجْلا ُمُهَبَطاَخ اَذِإَو اًنْوَه ِضْرَأْلا ىَلَع َنوُشْمَي َنيِذَّلا ِنَمْحَّرلا ُداَبِعَو
اًماَلَس اوُلاَق

“Раҳмоннинг (суюкли) бандалари ерда камтарона юрадиган, жоҳил
кимсалар (бемаъни) сўз қотганда “Саломатлик бўлсин!” деб жавоб
қиладиган кишилардир”.

 

Агар сиз турли қўрқувлардан қутулишни истасангиз Бақара
сурасининг 62-оятини ўқинг!

ِهَّللاِب َنَمَآ ْنَم َنيِئِباَّصلاَو ىَراَصَّنلاَو اوُداَه َنيِذَّلاَو اوُنَمَآ َنيِذَّلا َّنِإ
ْمُه اَلَو ْمِهْيَلَع ٌفْوَخ اَلَو ْمِهِّبَر َدْنِع ْمُهُرْجَأ ْمُهَلَف اًحِلاَص َلِمَعَو ِرِخَآْلا ِمْوَيْلاَو



 َنوُنَزْحَي

“Албатта, мўминлар, шунингдек, яҳудийлар, насронийлар ва
собиийлардан кимки   Аллоҳга ва охират кунига имон келтирса
ҳамда солиҳ амалларни қилса, уларга Раббиларидан ажр бордир,
уларга хавф йўқдир ва улар ташвиш ҳам чекмаслар”.

 

         Собиийлар – яҳудий ва насроний динларидан воз кечиб,
фаришталарга сиғинувчи тоифа кишилари. Баъзи олимлар уларни
юлдузларга сиғинувчилар деб таърифлайдилар.

 

Агар гуноҳларингиз кечирилишини истасангиз Оли Имрон
сурасининг 135-оятини ўқинг!

اوُرَفْغَتْساَف َهَّللا اوُرَكَذ ْمُهَسُفْنَأ اوُمَلَظ ْوَأ ًةَشِحاَف اوُلَعَف اَذِإ َنيِذَّلاَو
ْمُهَو اوُلَعَف اَم ىَلَع اوُّرِصُي ْمَلَو ُهَّللا اَّلِإ َبوُنُّذلا ُرِفْغَي ْنَمَو ْمِهِبوُنُذِل

َنوُمَلْعَي

“Улар бирор фаҳш иш қилиб қўйсалар ёки ўзларига зулм қилиб
қўйсалар, (дарҳол) Аллоҳни эслаб, истиғфор айтадилар. Ваҳоланки,
гуноҳларни фақат Аллоҳгина мағфират этар. Яна, улар била туриб,
қилмишларида давом этмайдиган кишилардир”. 

